
Tanah 
Lembap Likas

mungkin 
hilang 

15 tahun lagi
Kan Yaw Chong
KOTA KINABALU: Tanah
Lembap Likas – yang
hanya mempunyai dua
lokasi seumpamanya di
dunia terletak dalam
kawasan bandar dan
berstatus Ramsar
antarabangsa –

g
mungkin tidak lagi wujud dalam tempoh 15
tahun sekiranya tiada tindakan diambil bagi
menghalang air tercemar daripada projek
mega berdekatan daripada meresap ke
kawasan seluas 24 hektar yang telah
diwartakan itu.

Presiden Sabah Wetland Conservation
Society (SWCS) Datuk Zainie Abdul Aucasa
(gambar), yang meluahkan kebimbangan
itu, dipercayai merujuk kepada pembangu-
nan berskala besar yang bakal dibangunkan
berhampiran Dewan Hakka di Likas.

Ketika berucap pada sambutan Hari
Bakau Sedunia, beliau merujuk kepada
Laporan Perunding yang dijalankan
pihaknya dan berharap persatuan itu tidak
perlu mengambil tindakan mahkamah ter-
hadap pihak berkuasa seperti yang berlaku
pada 2015, apabila mereka “meluluskan
sebuah kondominium 31 tingkat betul-betul
di luar kawasan tanah lembap kami”.

Keputusan itu kemudiannya diketepikan
Mahkamah Tinggi atas alasan Locus Standi

(tiada hak untuk membawa tindakan
undang-undang).

Zainie berkata persatuan itu tidak akan
berundur atau gagal dalam komitmennya
untuk memelihara kawasan paya bakau di
tanah lembap Kota Kinabalu (KK) serta
mempertahankan status Ramsarnya, yang
merupakan status setara Tapak Warisan
Dunia bagi kawasan tanah lembap.

“Bersama perunding kami, pasukan saya
dan pihak lain, kami telah bertemu dengan
menteri yang berkaitan termasuk Ketua
Menteri yang sangat memberikan ker-

jasama malah mencadangkan supaya kami
menubuhkan Pasukan Petugas.

“Namun, saya masih menunggu
mesyuarat pertama. Kami juga sudah
bertemu dengan Mayor,” katanya.

“Kami sangat sibuk menulis surat kepada
semua kementerian yang berkaitan. Kami
menulis kepada Kementerian Pelancongan,
semua agensi di bawah kementerian itu,
Jabatan Perlindungan Alam Sekitar (JPAS),
Jabatan Hidupan Liar Sabah dan sudah
tentu DBKK dengan melampirkan Laporan
Perunding mengenai ancaman yang
dihadapi tapak Ramsar itu akibat projek ter-
baharu berkenaan.”

“Kami mahu sokongan semua pihak,”
katanya, sambil menekankan keistimewaan
Tanah Lembap Kota Kinabalu sebagai salah
satu daripada hanya dua tapak Ramsar
hutan bakau bandar di dunia.

Satu lagi ialah Tapak Ramsar Yatsu-
Higata seluas 40 hektar, sebuah kawasan
dataran lumpur pasang surut di Chiba,
Tokyo.

Bagaimanapun, tapak Ramsar KK jauh
lebih menonjol kerana terletak betul-betul
di tengah bandar serta mempunyai kepa-
datan pokok bakau dan fauna yang jauh
lebih tinggi.

Mayor Kota Kinabalu Datuk Seri Sabin
Samitah berkata kawasan bakau merupakan
komponen penting dalam persekitaran
pantai bandar.

“Keberadaannya mengingatkan kita
bahawa pertumbuhan sesebuah bandar
mesti seiring dengan perlindungan alam
sekitar semula jadinya namun perlindun-
gan ini tidak boleh dicapai oleh mana-mana
satu organisasi sahaja,” katanya.

Beliau diwakili Pengarah Jabatan Kesi-
hatan Persekitaran Bandaraya DBKK Syron
Tunggolou.

Sekumpulan besar pelajar Universiti
Malaysia Sabah (UMS) kemudiannya
menanam pokok bakau.

